
ҒТАМР 03.41.91 

ҚОЖА АХМЕТ ЯСАУИ КЕСЕНЕСІ МАҢЫНДАҒЫ ҮЛКЕН «ҚЫЛУЕТ» ЖЕРАСТЫ 
МЕШІТІНІҢ АРХЕОЛОГИЯЛЫҚ ЗЕРТТЕЛУІ

М.Қ. Тұяқбаев1, Х.М. Тұрсұн2, М.С. Исаев2*, Б.Қ. Байболов1, 
С.Т. Шаметов1

1«Әзірет Сұлтан» мемлекеттік тарихи-мәдени қорық-музейі, Қазақстан, Түркістан қ.
2Қ.А. Ясауи атындағы Халықаралық қазақ-түрік университеті, Қазақстан, Түркістан 

*Aвтoр-кoррoспeндeнт
Е-mail: mukhtar.issayev@ayu.edu.kz  (Исаев)

Түйіндeмe. Мақала ХІІ ғасырда іргесі қаланып ХХ ғасырдың алғашқы жартысына дейін 
жұмысын жалғастырған, ислам әлемінде сопылық ілімнің қалыптасуынада өзіндік орны бар және 
ірі орталықтарының бірі болған «Қылует» жерасты мешітінің археологиялық зерттелуіне арналады. 
«Қылует» жерасты мешітінің тарихы мен қызметін, салыну жылдарын анықтауға байланысты 
зерттеу нәтижелерінің әртүрлі болуы, құрылысының бірнеше мәрте өзгеруі, жетілдірілуі нақты 
кезеңін анықтауда қиындықтар туғызды. Жерасты мешіттерінің тарихы мен салыну мерзімін анықтау 
аталған құрылыстардың типологиялық функциясын дәл қорытындылауға мүмкүндік береді.

«Қылует» жерасты мешіті туралы тарихи деректерді талдау мен сараптаудың тарихи-
салыстырмалы және тарихи-типологиялық, индуктивті талдау әдісітері бойынша жүргізілді. 
«Қылует» жерасты мешітінің қызметі мен салыну кезеңіне қатысты деректерді, ғылыми 
тұжырымдалған фактілердің мазмұнын ашуға бағытталған салыстыру, талдау тәсілдеріне басымдық 
берілді.



ISSN 1814 - 6961 E-ISSN: 2788-9718 Отан тарихы №4 (96) 2021

214

«Қылует» жерасты мешіті туралы аңыз-әңгімелер көп болғанымен, ғылыми әдебиеттер 
мен әлем саяхатшыларының жазбалары, тарихи мәліметтер өте аз, тек 1972-1973 жылдардан 
басталған археологиялық зерттеулердің нәтижелері көне жәдігердің салынған мерзімі мен алғашқы 
түпнұсқаның қалпын анықтауға мүмкіндік берді. 

Археологиялық қазба жұмысының жинақталған нәтижелері саралана отырып, ғылыми айналымға 
ұсынылады.

Кілт сөздер: «Қылует», «Ғар», Қ.А.Ясауи, сопылық, мешіт, діни құрылыс.

Aннoтaция. Статья посвящена археологическому исследованию подземной мечети «Кылует», 
основанной в ХІІ веке и продолжавшей свою работу до первой половины ХХ века, имеющей особое 
место в формировании суфийского учения в исламском мире и являющейся одним из крупных 
центров. Многообразие результатов исследований, неоднократные изменения в строительстве, 
усовершенствования, связанные с определением истории и деятельности подземной мечети 
«Кылует», годов строительства, вызвали затруднения в определении конкретного периода. 
Определение истории и сроков строительства подземных мечетей позволяет более точно обобщить 
типологическую функцию данных сооружений.

Анализ исторических данных о подземной мечети «Кылует» проводился по методикам историко-
сравнительного и историко-типологического, индуктивного анализа.  Приоритет был отдан подходам 
сравнения, анализа, направленным на раскрытие данных, содержания научно сформулированных 
фактов, касающихся деятельности и периода строительства подземной мечети «Кылует».

Несмотря на множество легенд и истории о подземной мечети «Кылует», исторических 
данных, научной литературы и записей мировых путешественников очень мало, только результаты 
археологических исследований, датированных 1972-1973 годами, позволили определить сроки 
строительства и первоначальный вид древнего сооружения. 

Обобщенные результаты археологических раскопок после анализа предоставляются в научный 
оборот.

Ключевые слова: «Хильвет», «Гар», Х.А. Ясави, суфизм, мечеть, религиозное строительство.

Abstract. The article is devoted to the archeological study of the underground mosque "Hilvet", 
which was founded in the XII century and continued to operate until the first half of the XX century, has a 
special place in the formation of Sufism in the Islamic world and is one of the largest centers.

Differences in the results of research related to determining the history and activities of the 
underground mosque "Hilvet", the years of construction, several changes in the construction, improvement 
made it difficult to determine the exact period. Determining the history and date of construction of 
underground mosques allows us to accurately summarize the typological function of these structures. 
The analysis of historical data on the underground mosque "Hilvet" was carried out using the methods of 
historical-comparative and historical-typological, inductive analysis. Priority was given to methods of 
comparison and analysis of data related to the period of activity and construction of the underground 
mosque "Hilvet", aimed at revealing the content of scientifically formulated facts.

Although there are many legends and stories about the underground mosque "Hilvet", there is 
very little scientific literature and records of world travelers, historical information, only the results of 
archeological research, which began in 1972-1973, allowed to determine the date of construction of the 
ancient artifact and its original appearance.

The accumulated results of archeological excavations are analyzed and submitted for scientific 
circulation.

Key words: "Hilvet", "Gar", K.A.Yasawi, sufism, mosque, religious construction.

Кіріспе. «Қылует» жерасты мешіті – Қожа Ахмет Ясауи кесенесінен оңтүстік батысқа қарай 
140 метр қашықтықта орналасқан жерасты ғимараты. Жерасты ғимаратының атауы «Қылует» 
ұғымының тарихи сырын анықтау өте маңызды. Бұл туралы М.Тұяқбаев «Түркістан сырлары» атты 
кітабында «Халауат» деген ұғымның Х ғасырда пайда болған деп келтіреді. «Халауат» сөзі арабша 
«Халауәтун» - жалғыз, жеке өмір сүруге ұмтылу деген сөзден шыққан, сонымен бірге, С.М. Давыдов 
өзінің «Суфизм в Туркмении» деген еңбегінде түркімен тілінде «Хылует» – «құпия» деген мағына 
беретіндігін айтады (Тұяқбаев, 2000:41). 

«Ислам. Энциклопедиялық сөздік» атты кітапта «Қылует» ұғымының пайда болу тарихына 
«Халаватия (түрік Халаветия) – XIV ғасырдың соңында Иранның солтүстік–батысында пайда 
болған сопылық бауырластық. Бауырластық алғашқыда түрік халықтарының арасында пайда болып, 
ортаазия түркілік мистикалық мектебінің кейбір идеяларын (Ахмад ал-Йасави) қабылдаған және 
маламатийа және календарийа дәстүрлерінің ықпалына қатты ұшыраған» деген анықтама береді 
(Ислам:Энциклопедический словарь, 1991:267).

«Халуат» мешітінің негізгі бөлігі болып жер астындағы «Ғар» және оның үстіне салынған 
«Мешіт» немесе «Шілдехана» бөлмелері саналады. «Халуат» мешіттері негізінен «Ғар» және 
«Шілдехана» бөлмелерінен тұрғандығын «Әулие Құмшық Ата», «Кіші Халуат» мешіттерінің 
құрылысынан байқаймыз және «Шілдеханасы» жартылай жер астында болса, «Ғары» міндетті түрде 
оның еденінің астына орналасады (Тұяқбаев, 2000:42). «Ғар» – сопылардың оқшауланып, құлшылық 
жасайтын орын. Ал, «Шілдехана» - рухани тазару үшін бойы діни рәсімдер орындалатын жеке бөлме.

Алғашқыда ортодоксалды ислам билеушілері мен ақсүйектері «Халауатия» ұстанымдарын 
мойындамай оларды қуғынға ұшыратқан. Сондықтан, өз идеялары мен ұстанымдарын уағыздау, діни 
әдет – ғұрыптары мен жоралғыларын жасау үшін ағым мүшелеріне құпия жер қажеттігі туындайды. 
Алғашқыда үңгірлер мен жертөлелерді мінәжәт орны ретінде пайдаланған қауым мүшелері құпия 
орындарын мешітке айналдыра бастайды. Осыдан келіп, «Қылует» жерасты мешіттері пайда болған 
деген тұжырым жасауға болады.  

Қожа Ахмет Ясауидің немере інісі болып келетін Мәуләна Сафиаддин Орың Қойлақы жазып 
қалдырған «Насабнама» шежіресінде Қожа Ахмет Ясауидің әкесі Ибраһим шайықтың өзі отыздан 
астам «Қылует» жерасты мешіттеріне имамдық еткені, ал, Ахметтің өзі елуден астам «Қылуетке» 
ұстаздық жасағаны, олардың имамдарын өз шәкірттері арасынан тағайындап отырғаны туралы 
жазылады. 

Түркістан қаласы, оның ішінде Қожа Ахмет Ясауи кесенесінің маңына археологиялық 
зерттеулер тек кеңестік дәуірдің алғашқы жылдарынан бастап, яғни 1920 жылдардан бастау алады. 
Дегенмен, архивтік материалдар мен әдебиеттерде орыс офицерлері мен басқа да саяхатшылардың 
жазбаларынан жалпылама сипаттамалар кездеседі. 1922-1927 жылдар аралығында Түрік
республикалары бойынша архив істері Орталық басқармасының және Средазкомстаристің 
басшылығымен бірнеше экспедициялар ұйымдастырылып, зерттеуге әрекет жасалған. Бұл зерттеулер 
Қожа Ахмет Ясауи кесенесінің архитектуралық өлшемдерін алу мен суретке түсіру, жөндеу 
жұмыстары үшін шаралар қабылдаумен шектеліп, жерасты мешіттері құрылысына назар 
аудармағандығы архивтік құжаттардан көрінеді. 

1922-1923 жылдары Түрікреспубликалары бойынша архив істері Орталық басқармасының 
арнайы тапсырмасымен құрылған Д.И. Нечкиннің археологиялық экспедициясы Қожа Ахмет 
Ясауи кесенесінің архитектуралық өлшемдерін алып, фототүсірілім жасайды. Осының негізінде 



ISSN 1814 - 6961 E-ISSN: 2788-9718 Отан тарихы №4 (96) 2021

216

ескерткішті қорғауға алу және жөндеу жұмыстарын жүргізу жөнінде біршама шаралар қабылданды. 
Экспедиция құрамында профессорлар А.А. Семенов, А.Э. Шмидт және инженер С.К. Орлов болды 
(Миронов, 1926:28).  

1925 жылы Б.П. Денике мен инженер М.М. Логиновтың Жетісу мен Түркістан қаласына 
жасаған археологиялық экспедициясы кезінде де Қожа Ахмет Ясауи кесенесінің архитектуралық 
өлшемдерін алу мен  фототүсірілім жасаудан әріге бармайды (Миронов, 1926:30). Бұл археологиялық 
экспедициялар жұмысы архитектуралық өлшемдер мен фототүсірілімдер жасау, ескерткішті 
сақтау және жөндеу жұмыстары бойынша шаралар қабылдаумен шектеледі. Осы экспедиция 
жұмыстарының нәтижесінде 1924 жылы Қожа Ахмет Ясауи кесенесінің іргетасына зерттеу 
жұмыстары жүргізілді (Умняков, 1926:30). 

Жерасты рухани діни орындарға қатысты шетелдік ғалымдар еңбектерінде ішінара кездеседі. 
Жерасты діни ғимараттар мен рухани орындар туралы зерттеулер жүргізу барысында жерасты 
діни орындардың тарихы және салынуы туралы Г. Кановец, Ф. Ромагоса, А. Бланко, Г. Престли 
«Грекиядағы ортодокстық христиан діни жерасты ғимараттары» (Cànoves, Romagosa, Blanco, & 
Priestley, 2012:282-298) атты еңбектерінде және М. Терзидоу, С. Скарлес, М. Сондерс (Terzidou, 
Scarles, & Saunders, 2018:54-65)  еңбектерінде құнды пікірлер білдіреді. Бұл еңбектерден христиандық 
жерасты діни құрылыстардағы бөлмелердің қызметі исламдық сопылық дәстүрдегі жерасты 
мешіттеріндегі бөлмелерден басқаша салынғандығы көрінеді.

Қазақстан территориясында жерасты діни құрылыстары Маңғыстау облысында көптеп 
кездеседі. Маңғыстау өңіріндегі жерасты ғимараттарының біршамасы Бекет ата атымен байланысты. 
«Мұнда Қазақстандағы ең көп ескерткіштер мен ғибадат орындары орналасқан» (Кoshim, Sergeyeva, 
Saparov, Berdibayeva, & Assylbekova, 2020:33-41). Аталған өңірдегі жерасты мешіттерінде де Түркістан 
өңіріндегі жерасты мешіттеріндегідей мешіт, «Ғар» сынды бөлмелер қызмет атқарған.

Қожа Ахмет Ясауи кесенесіне алғашқы археологиялық зерттеу 1928 жылы М.Е. Массонның 
жетекшілігімен жүргізілді. Бұл жөнінде М.Е.Массонның арнайы мақаласы мен монографиялық 
еңбегі жарық көрген (Массон, 1929). Дегенмен, бұл еңбектердің ешқайсысында «Қылует» жерасты 
мешітіне археологиялық зерттеулер жүргізілгені туралы баяндалмайды. 

Ғылыми зерттеу әдіснамасы. «Қылует» жерасты мешітінің тарихы мен қызметін, салыну 
жылдарын анықтауға байланысты зерттеу нәтижелерінің әртүрлі болуы, құрылысының бірнеше 
мәрте өзгеруі, жетілдірілуі нақты кезеңін анықтауда қиындықтар туғызды. Жылдар бойы жүргізілген 
археологиялық зерттеу жұмыстарының арқасында ғана нақты тұжырым жасауға мүмкіндік туды. 
Жерасты мешіттерінің тарихы мен салыну мерзімін анықтау аталған құрылыстардың типологиялық 
функциясын дәл қорытындылауға мүмкүндік береді.

«Қылует» жерасты мешіті туралы тарихи деректерді талдау мен сараптаудың тарихи-
салыстырмалы және тарихи-типологиялық, индуктивті талдау әдісітері бойынша жүргізілді. 
«Қылует» жерасты мешітінің қызметі мен салыну кезеңіне қатысты деректерді, ғылыми 
тұжырымдалған фактілердің мазмұнын ашуға бағытталған салыстыру, талдау тәсілдеріне басымдық 
берілді.

Негізгі бөлім. «Қылует» жерасты мешітіне археологиялық зерттеу жұмыстарының алғашқысы 
1940 жылы архитектор (ғылыми әдебиеттерде бірде скульптор, бірде археолог, бірде саяхатшы) 
А.Л. Шмидт жасаған макеттен (1 сурет) басталған деуге негіз бар. Себебі, «Қылует» жерасты 
мешітіне жүргізілген археологиялық зерттеулер түгелге дерлік осы макетті негізге алады. «Қылует» 
жерасты мешіті сынды күрделі құрылыстың макетін жасау археологиялық зерттеу жұмыстарынсыз 
жүрмегені белгілі. Е. Смағұлов, Ф. Григорьев, А. Итеновтердің «Очерки по истории и археологии 
средновекового Туркестана» атты еңбегінде «1940 жылы Үлкен Қылует жойылғанға дейін 
сәулетші А.Л. Шмидт ағаштан және папье-машеден Қылуеттің интерьерінің макетін жасады. Оны 
ХХ ғасырдың бірінші жартысындағы Қылуеттің келбетін анықтау үшін қолдануға болады», – 
делінген (Смагулов, Григорьев, Итенов, 1999:138).

Макеттің дұрыс жасалғандығына «Қылует» жерасты мешіті 1940 жылдарға дейін жұмыс 
істеп тұрғаны туралы көнекөз қариялардың ауызша деректері дәлел болса, екіншіден, белгілі орыс 
ориенталисі В.А. Гордлевскийдің «Концепци истории Туркестанского святилища» атты кітабында 
«Қылует» туралы: «ХХ ғасырдың бірінші жартысына дейін Қожа Ахмет Ясауидің жолын 
ұстанушылар оның құлшылық еткен орнына мыңдап (жиырма мыңға дейін) жиналатын болған» 
(Смагулов, Григорьев, Итенов, 1999:136) – деген мәлімет береді. А.Л. Шмитдтің жүргізген 
зерттеулері туралы мақалалары мен жазбаша есебін іздестіру әзірге  нәтижесіз аяқталуда. 
Макет бойынша «Қылует» жерасты мешітінің ауданы 20,5х11,5 м10 және солтүстік-шығыстан 
оңтүстік-батыс бағытында түскен (Сенигова, 1977:47).  

Дегенмен, кейінгі жылдары жүргізілген археологиялық зерттеулердің нәтижесінде «Қылует» 
жерасты мешітінің алғашқы құрылысының қабырға қалдықтары табылып, ол қабырғалардың 
А.Л. Шмидт жасаған макетпен сәйкессіздігі анықталды. Себебі, «Қылует» жерасты мешіті құрылысы 
бірнеше кезеңнен тұратыны дәлелденді (Смагулов, Григорьев, Итенов, 1999:138).

«Қылует» жерасты мешітіне мұқият археологиялық зерттеу жұмыстары 1972-1973 жылдары 
басталды. 

1972-1973 жылдары Түркістандағы Қожа Ахмет Ясауи мемориалдық кешенінің қорғау аймағында 
ҚазССР ҒА Тарих, археология және этнология институты Қазақ ССР Мәдениет Министрлігімен 
бірлесе ескерткіштерге археологиялық зерттеу жұмыстары жүргізілді. Археологиялық қазба  
жүргізілетін діни құрылыстар қатарына – «Кіші Қылует», «Шілдехана» және «Үлкен Қылует» кірді 
(Сенигова, 1977:42). 

«Қылует» жерасты мешітінің Кеңестік кезеңде бұзылып құрылыс материалдарының май 
зауытын салуға алынып кеткендігі (Смагулов, Григорьев, Итенов, 1999:138) және жерасты мешітінің 
үстіне кеңестік кезеңде салынып, қолданыста тұрған басқа да қосымша құрылыстардың болуы 
қазба жұмыстарын толық жүргізуге кедергі келтіргендіктен, Т.Н. Сенигова кең көлемде 
археологиялық қазба жұмыстарын жүргізе алмаған. Тек қана солтүстік-шығыс қабырғасының 
бойынан шығыс бағытта 3 траншея және солтүстік бағытта 3 траншея қазу арқылы негізгі 
қабырғаның бағытын және ол қабырғаның Л.А. Шмитд жасаған макетпен сәйкес келетінін анықтап, 
«Қылует» жерасты мешітінің ішкі бөлмелеріне жүргізілген қазба жұмыстары кезінде табылған 
керамикалық ыдыстарға жасалған сараптамалар бойынша ғимарат ХV-XVI ғасырларда салынған», – 
деген тұжырым жасайды (Сенигова, 1977:58). Осы археологиялық қазба барысында «Ғар» бөлмесінің 
ішіне де зерттеу жұмыстары жүргізіледі. Ол туралы Т.Н. Сенигова: «Төменгі жағында жер асты 
бөлмесіне кіреберіс орналастырылған – «Ғардың» диаметрі 75х90 см және тереңдігі 1,10 см сопақ 
құдық (люк) түрінде жасалған. Әрі қарай қорап тәрізді  қабырғамен қоршалған ұзын дәлізбен 
жалғасып, кірпішпен қаланған төрт баспалдақ бар.  «Ғарға» апаратын дәліз михраб тәрізді шығысқа 
бағытталған және 12 күйдірілген қыштан (кірпіштен) жасалған аркамен аяқталады. Арка ені екі 
кірпіш (55 см.). Дәліз арканың негізгі көлеміне орай 40 см. дейін тарылып, жоғарыға қарай 50 см. 
дейін көтеріле кеңейген. «Ғар» шаршы пішінді (1,34х1,34 м) және күмбезбен көмкерілген, еденіне 
күйдірілген кірпіш қаланған. «Ғардың» қарама-қарсы екі қабырғасының бұрышында кірпішпен 
қаланған бір-бір ойықшасы бар. Ойықтың биіктігі 50 см, ені 30 см. Ойық тереңдігі 25-27 см. 
(Сенигова, 1977:48-50), – деген анықтама береді. 

Т.Н. Сенигова объектінің сыртқы қабырғаларына толық археологиялық қазба жұмысын 
жүргізбеуі, ғимараттың салынған кезеңін дәл анықтауға мүмкіндік бермеді. Археологиялық қазба 
кезінде табылған заттарға сараптама жасай отырып, Т.Н. Сенигова ғимараттың жасын ХV-XVI 
ғасырлар деп қате тұжырым жасайды.  Ғимарат ішінен табылған ХV-XVI ғасырларға тән ыдыстар 
«Қылует» жерасты мешіті сол дәуірден бері жұмысын тоқтатпағанының дәлелі болса керек. 1972-
1973 жылдары жүргізілген археологиялық қазба жұмыстарына  талдау жасай отырып, 1979 жылы 
археологиялық зерттеу жүргізген Е. Смағұлов, А.Л. Шмидт макеті бойынша «Үлкен Қылует» кешені 
әртараптандырылған бөлмелер арқылы құрылатынын, оның екі құрылыс кезеңінен тұратынын 
анықтады. 

1979 жылы жүргізілген археологиялық қазба жұмыстары барысында «Қылует» жерасты 
мешіті бүкіл қабырғалары биіктігінің жартысына жуығы жер астында орналасқандығы айтылған. 
Дегенмен, «Қылует» жерасты мешіті алғашқы нұсқасында жартылай жер асты құрылымы ретінде 
салынған ба, әлде оның айналасында сақталған мәдени қабаттың өсуіне байланысты қабырғалары 
жартылай жерге көмілген бе деген сұраққа жауап берілмейді. Бірақ, осы зерттеу барысында 
Қожа Ахмет Ясауидің пайғамбар жасына жеткен соң, жерастына түсіп, өмірінің соңына дейін 
сонда мінәжәт еткен «Ғар» бөлмесі ХІІ ғасырда соғылған болуы мүмкін деген пікір айтылады. 
«Халық аңызы бойынша «Қылуеттің» ең ежелгі бөлмесі және дәл сол жерде Қожа Ахмет Ясауи 
қайтыс болғанға дейін өмір сүрген деп саналатын «Ғар» №1 мешіт және №2 дәліз бөлмелерінде 
(1 сурет)  еден астында орналасқан. Яғни, оның құрылысын XII ғасырға жатқызуға болады» 
(Смагулов, Григорьев, Итенов, 1999:141). 

1979 жылы жүргізілген археологиялық зерттеулер кезінде Е. Смағұлов «Қылует» жерасты 
мешітінің негізгі бөлмесі болып саналатын № 6 (1 суретте) жалпы жиналыс жасалатын үлкен 
залдың жайпақ төбесінің белағаштары он алты бағаналарға сүйелетінін және ол бағаналардың 
Түркістандық әсем өрнектермен бедерленгенін, ол бағаналардың түпнұсқасы қазіргі кезде Ташкент 
өнер музейінде экспозицияда тұрғаны туралы Г.А. Пугаченкованың «О резных деревянных колоннах 
XIV-XV и. И Туркестане» (Пугаченкова, 1948) атты еңбегіне сілтеме жасайды. 

Осы үлкен залға жалғастырыла құрылыстың екінші кезеңі салынған, сондықтан үлкен залдың 
батыс қабырғасынан кіру есігі орналастырылған. Құрылыстың екінші кезеңіне № 9-18 бөлмелер 
(1 сурет) жатады. Бұл бөлік негізінен шаруашылық бөлмелер болып табылады. Бұл бөлмелерге 
жүргізілген қазба жұмыстары барысында анықталғанындай екінші кезең құрылыстарының өзі бір 
мезгілде салынбаған. Себебі, зерттеу жұмысының жазбаша есептеріне қарағанда әр бөлме еденінің 
деңгейі әртүрлі болып келеді. 

Екінші кезеңге жататын ғимарат бөлігінің үш бөлмесінен (№10,11,14) құдық орны, ал №14,15 
бөлмелерден суағар орны, №14 бөлмеден ошақ пен қазан орны, №13 бөлмеден №14 бөлмедегі 

(1 сурет) ошақтың от жағатын аузының орны табылады, бұдан бұл бөлмелердің діни әдет – ғұрыптар 
мен жоралғылар жасау үшін тазалық бөлмелерінің қызметін атқарғандығын көреміз.  

Е. Смағұлов, Ф. Григорьев, А. Итеновтердің  «Діни құрылыстар»  атты мақаласында «Қылует» 
жерасты мешітінің №1 бөлмесі туралы «Бұрын, бөлме төбесі күмбезді болғанға ұқсайды», – деген 
пікір білдіреді (Смагулов, Григорьев, Итенов, 1999:141). Ортағасырлардағы кез келген діни құрылыс 
күмбезсіз болмағаны тарихтан белгілі. Осыған байланысты Орта Азияда кездесетін кейбір діни 
құрылыстардың шығу тегі туралы Литвинский Солтүстік Хорасан мен Мавераннахрда кең таралған 
исламға дейінгі от храмдарынан Орталық Азияның орталық кесенесінің генезисін шығара келе, 
күмбезді құрылыстар, кесенелер, егер олардың архитектуралық, әлеуметтік және идеологиялық 
аспектілерінің кешенінде зерттелсе, тұжырымдамалық жаңа құбылысты білдіретінін атап өтеді 
(Baitenov, Tuyakayeva, Abdrassilova, 2019: 80-93).

1 сурет. «Үлкен Қылует» мешітінің А.Л.Шмидт жасаған макеті. 1940 ж.

Кеңестік кезеңде «Қылует» жерасты мешітіне назар аударылмай, табиғи және адам қолымен 
жасалған әрекеттердің нәтижесінде өте қатты зиян шеккен. 1982 жылы «Қылует» жерасты мешітіне 
«Қазқайтажаңғырту» мекемесі жөндеу жұмыстарын жүргізеді. «Қазқайтажаңғырту» мекемесінің 
ведомстволық архивінен алынған деректе «1980 жылы алдын-ала жобалау жұмыстары бойынша 
жүргізілген зерттеу кезінде тек «Шілдехана» бөлмесі қабырғаларының қалдықтары сақталып 
қалғандығы анықталды. Қалпына келтіру жұмыстарына 40-жылдары жасалған А.Л. Шмидттің макетін 
негізге ала отырып жоба жасалды. Осы жоба бойынша реставрациялық қалпына келтіру жұмыстары 
жүргізілді» (Қазқайтажаңғырту мекемесінің ведмоствалық архиві, І:1). 1972-73 жылы жүргізілген 
археологиялық зерттеу жұмыстарынан кейін де «Қылует» жерасты мешітінде айтарлықтай өзгерістер 
бола қоймаған сыңайлы. Өйткені, «Қазқайта жаңғырту» мекемесінің жобалау жұмыстары үшін 
жүргізген зерттеулерінің құжаттары мен 1972-1973 жылдары археологиялық қазба жұмыстарын 
жүргізген Т.Н. Сенигованың жазбаларын салыстырып қарағанда айтарлықтай айырмашылықтар 
байқалмайды. Макет бойынша онсегіз бөлме көрсетілген болса, қайта қалпына келтіру жұмыстары 
басталғанға дейін екі бөлме ғана сақталып қалған. Ол бөлмелердің қабырғалары да бұзылып 
алынып, дегенмен, белгісіз жанашырлардың қамқорлығымен қайта қаланған. 1982 жылы жүргізілген 
қалпына келтіру жобасына оңтүстік-шығыс қабырғасы енгізіліп, ертеректе салынған 8 бөлме макет 
бойынша қалпына келтірілді (Қазқайтажаңғырту мекемесінің ведмоствалық архиві, І:1).

1997 жылы «Қазқайтажаңғырту мекемесі «Қылует» жерасты мешіті ғимаратына сыртқы толық 
ауқымды тексеру жүргізіп, нәтижесінде құрылыстық жобалау жүйесінен ауытқулар болғандығын 
анықтайды. Осы мекеменің ведомствалық архивінен алынған мәліметте «Негізгі бағаналардың 
арақашықтығы, белағаштардың жапсарлары, шатыр құрамы мен қабырғалардың геометриялық 
өлшем тепе-теңдіктері сақталмағаны анықталған» (Қазқайтажаңғырту мекемесінің ведмоствалық 
архиві, І:1).

«Қылует» жерасты мешітіне келесі археологиялық қазба жұмысы 1996 жылы «Әзірет 
Сұлтан» мемлекеттік тарихи-мәдени қорық-музейінің қаржысымен археологтар Е. Смағұлов және 
М.Қ. Тұяқбаевтардың жетекшілігімен жүргізілді. М. Тұяқбаевтың «Археологические исследование 
в Большом Хильвете» атты мақаласында «Ғар» бөлмесінің жасын анықтауды археологиялық 
қазбаның негізгі мақсаты етіп қойылғандығын айтады (Тұяқбаев, 2011:42).  

Қазба жұмысы барысында анықталғандай «Мешіт бөлмесі мен «Ғардың» салыну уақыты екі 
түрлі екендігі анықталған. Себебі, қазіргі жерасты мешіті қабырғаларының «Ғар» қабырғаларымен 
сәйкес келмеуі мешіт бөлмесінің кейін немесе  бұзылған құрылыс орнына қайта салынғандығын 
көрсетеді. Бұл туралы жазбаша есепте «Ең алдымен, «Ғар» қабырғалары мен оның үстінде 
орналасқан «Мешіт» бөлмесі қабырғаларының бағыты біршама сәйкес келмеуі, олардың бір-
біріне (шамамен 15 градус) қиғаш бұрышта болуы назар аудартты. А.Л. Шмидттің макетінде де бұл 
қабырғалар дәл солай сәйкес келмейді. «Ғар» үстімен Мешіттің оңтүстік-батыс қабырғасы өтеді. 
«Ғар» қабырғасы  мен Мешіт бөлмесі қабырғаларының сәйкессіздігі екі құрылыстың бір-біріне 
салыну мерзімі жағынан қатысы жоқтығын көрсетеді» («Әзірет Сұлтан» мемлекеттік тарихи-мәдени 
қорық-музей қоры, Ф.6:1).

Негізгі археологиялық жұмыстар «Ғар» қабырғасының сыртқы жағынан жүргізілген. Қазба 
жұмыстары үшін алғашқы тексеру жұмыстары кезінде (шурф) бір метрден аса тереңдікте қам 
кесектен соғылған қабырға орны кездеседі. Бұл қабырға бойынша құрылыстың көлемі қазіргі 
тұрған «Мешіт» қабырғасынан бір метрдей кіші, бірақ, қазіргі қабырғамен параллель орналасқан, 
яғни, «Ғар» қабырғасынан 15 градустай қиғаш.  «Ғардың ең жоғарғы жаппасы бір метрдей төменде 
орналасқан. Осы жерден «Мешіт» бөлмесінің күйдірілген қыштан қаланған едені де 15 градустай 
қиғаш. Бұдан шығатын қорытынды қам кесектен соғылған мешіт қабырғасы да «Ғар» құрылысынан 
кейін қаланғандығын көрсетеді. Бұл туралы М.Тұяқбаевтың «Археологические исследование в 
Большом Хильвете» атты мақаласында «Қам кесектен соғылған қабырға, қазіргі тұрған «мешіттен» 
бұрынғы мешіттің орны екендігінің, бірақ, «Ғар» бөлмесінен кейін салынғанының дәлелі» 
(Тұяқбаев, 2011:42). Осы мақалада «Ғар» үстінде мешіттен бұрын басқа шаршы немесе шеңбер 
формасында құрылыс болған, кейінірек ол құрылыстың орнына «Мешіт» XV ғасырларда салынған 
болуы мүмкін деген пікір айтылады. 

Жоғарыда келтірілген дәлелдер «Қылует» жерасты мешіті күйдірілген қыштан Әмір Темір 
заманында Қожа Ахмет Ясауи кесенесінің құрылысы кезінде қайта салынған болуы мүмкін деген 
ойға итермелейді. Бұл туралы М. Тұяқбаевтың «Археологические исследование в Большом 
Хильвете» атты мақаласында «Хильветтің күйдірілген кірпішпен қайта салынуы тимуридтік 
кезеңге, Қожа Ахмет Ясауи кесенесінің құрылысымен байланысты деп болжап отырмыз. Сол 
уақыттарда «Зиярат» бағытына кесенеден басқа «Қылует» және Ахмет Ясауи тұрғын үйі (қазіргі 
Қожа Ахмет Ясауи кесенесінің маңында орналасқан «Жұма мешіті» орны) және оның жақындарының 
жерленген орындары кірді. Ұлы Темір де Ясауи есімімен байланысты жерлерге қызығушылық 
танытып, толық бағдарлама бойынша зиярат жасауға ниетті болған. Зиярат кезінде қам кесектен 
салынған «Қылуеттің» аянышты хәлін көріп қайта салғызуы мүмкін. Осылайша, «Мешіт» бөлмесі 
еденінің қазіргі деңгейі түпнұсқадан 80 см жоғары көтеріліп, ал «Ғар» тағы бір метрге тереңдей 
түскен. «Ғар» құдығының (люгінің) қабырғасы жоғары қарай тоғыз қатар қышпен қосымша 
қаланған. Мұны құдықтың (люктің) жарып көрсетілген кескінінен (2 сурет) оңай анықтауға 
болады. «Ғар» кіреберісінің алдындағы алаңның қабырғалары тағы тоғыз қатар кірпіш қаланып 
жоғары көтерілген және төрт жағынан бөренелермен қоршап, нығайтылған. Кіреберіс арканың 
үстіне де белағаштар орнатылып, сол арқылы жоғарыдан болатын салмақты азайтуға тырысқан» 
(Тұяқбаев, 2011:42).

«Ғар» үстіне салынған құрылыстардың жасын бұрынғы жүргізілген археологиялық зерттеулерде 
анықтағанмен, «Ғар» бөлмесінің салынған уақытын анықтау өзекті мәселе болып қала берген еді. 
Осы мақсатқа жету үшін 1996 жылы археологтар «Ғар» қабырғасының сыртқы жағынан қазба 
жұмыстарын жүргізеді. Қазба кезінде қабырға сыртынан топырақ арасынан керамикалық 
бұйымдардың сынықтары табылған. Табылған заттардың бөліктеріне жасалған сараптама олардың 
Х-ХІІ ғасырларға тән екенін көрсетеді. Сонымен қатар, «Ғар» қабырғалары қаланған шамамен 
24х27 см. көлемдегі қыштар ХІ-ХІІ ғасырларда кеңінен қолданылған. Бұл туралы М. Тұяқбаевтың 
«Археологические исследование в Большом Хильвете» атты мақаласында «Көлемі 24X27; 25X26; 
26x26 см. болатын осындай кірпіштер Орта Азияның ХІ-ХІІ ғғ. көптеген ғұрыптық-мемориалдық 
құрылыстарынан белгілі. Дәл осындай кірпіштер Қожа Ахмет Ясауи кесенесі І-кезеңінің 
қабырғаларын салу кезінде пайдаланылған, олар XIV-XV ғасырлар аралығында кесенеге арнайы 
жасалған ІІ-кезеңнің кірпіштерінен көлемінің кішілігімен ерекшеленеді. Құрылыстың бірінші 
кезеңінде олар болашақ кесененің аумағына кіретін ескі ғимараттарды бұзып, қабырғалардың 
төменгі бөліктерін салу үшін пайдаланды. «Қылует» құрылысы І кезеңіндегі кірпіштердің 24 см-
ден 27 см-ге дейінгі ауытқуларының себебі осында» («Әзірет Сұлтан» мемлекеттік тарихи-мәдени 
қорық-музей қоры, Ф.6:2).

2 сурет. «Ғарға» түсетін тесік пен жолдың жарма көрінісі. 1,2,3, - қыш төселген баспалдақ жол

Сондай-ақ, 1972-1973 жылдары қосымша ғимараттардың тұрғызылуына байланысты қазба 
жұмыстары жүргізілмеген «Қылуеттің» солтүстік-батыс бөлігіне де археологиялық қазба жұмыстары 
жүргізілген. Дегенмен, ғимараттың бұл бөлігі XVIII-XX ғасырларда салынған қосымша қызметтік 
бөлік болғандықтан, мамандардың шешімімен тарихи немесе архитектуралық құндылыққа ие емес 
деп тұжырымдалған. 

1999 жылы «Қазқайтажаңғырту» мекемесінің Түркістан филиалы ғимараттың солтүстік – батыс 
бөлігіне қазба жұмыстарын жүргізеді. Бірақ, бұл жылы тек ХІХ-ХХ ғасырларға тән қабаты ғана 
ашылады. 

2000 жылы археологиялық зерттеу жұмыстары қайта жалғасады. Осы зерттеу барысында 
А.Л. Шмидт макеті бойынша ғимараттың солтүстік-батыс бөлігі ХІХ ғасырда қайта соғылғанын  
анықталады.

1996 жылы жүргізілген қазба жұмыстарының нәтижесінде «Ғар» құрылысының ХІІ ғасырға тән 
екендігі, 1972-1973 жылдары жүргізілген Т.Н. Сенигованың археологиялық зерттеулері бойынша 
XIV-XV ғғ. салынған деп қалыптасқан пікірдің асығыс тұжырым екендігі, «Қылует» жерасты 
мешітінің бірінші кезең деп саналған бөлігі шындығында кейінгі құрылысқа жататындығы 
дәлелденді.  

Қорытынды. «Қылует» жерасты мешітін археолог ғалымдар түрлі деңгейде зерттегенін көреміз. 
Аталған зерттеулер мен жазба есептерді саралай келе төмендегідей қорытынды жасауға болады.

Т.Н. Сенигова мен Е. Смағұловтардың әр жылдары жүргізген археологиялық зерттеулерінде 
«Қылует» жерасты мешітінің салыну мерзімі XV-XVIII  ғасыр деп көрсетуі XІІІ-XIV ғасырларда 
қам кесектен соғылған көне мешіттің үстіне қайта соғылған мешіт екені анықталды. Алғашқы 
«Қылует» жерасты мешіті тек екі бөлмеден тұратын ғимарат болған. Олар: «Ғар» үстіне «зікір» 
салуға арналған дөңгелек бөлме және шаршы формалы михрабы бар мешіт. Уақыт өте келе, «Үлкен 
Қылует» жерасты мешіті қазіргі көлеміне дейін біртіндеп жалғанып кеңейтілген. 

XIV ғасырдың аяғы мен  XV ғасырларда Қожа Ахмет Ясауи кесенесінің салынуына байланысты 
бұрынғы қам кесектен салынған «Қылует» бұзылып, орнына күйдірлген қыштан қайта тұрғызылған. 
Ал, «Ғар» мен шаруашылыққа арналған солтүтік-батыс бөлігіне тиіспеген. Қам кірпіштен салынған 
осы бөлікке бірнеше мәрте жөндеу жұмыстары жүргізілгендіктен, еден деңгейі едәуір өзгеріске 
ұшыраған.

XVI ғасырдың екінші жартысында Бұқар ханы ІІ Абдулла Қожа Ахмет Ясауи кесенесінің 
порталы мен шатырына жөндеу жұмыстарын жүргізгені және монша мен медресе салдырғаны белгілі. 
Осы сапарында «Қылует» жерасты мешітінің қам кесектен соғылған солтүстік-батыс қабырғасының 
жүдеу хәлін (құлап жатуы да мүмкін) көре тұрып жөндеу жұмыстарын жүргізбеуі және жергілікті 
ірі дін өкілдерінің пікірімен санаспауы мүмкін емес. Сондықтан, «Қылует» жерасты мешітінің 
солтүстік шаруашылық бөлігі күйдірілген қышпен XVI ғасырдың соңғы ширегінде қаланған деп 
тұжырымдаймыз.

Қорыта келе, «Қылует» жерасты мешіті алғашқы нұсқада жер астында салынып, кейінгі бірнеше 
мәрте салыну мен жөндеу жұмыстары әсерінен биіктеп жартылай жерасты мешітіне айналған.  

«Қылует» жерасты мешіті түркі халықтары арасында сопылықтың кеңінен және табыспен 
таралуына жағдай жасаған негізгі орталық ретінде, оның кеңінен таралуына өзіндік ықпалы бар 
бірегей діни құрылыс.

Аннотация. В статье публикуются результаты нескольких лет раскопок на поселении Баланды, 
на территории древней дельты Сырдарьи, где во второй половине I тыс. до н.э. была распространена 
земледельческая чирикрабатская археологическая культура. Поселения Баланды является центром 
небольшого земледельческого оазиса IV–II вв. до н.э., который базировался на магистральном 
канале, между протоков Инкардарьи и Жанадарьи низовьях Сырдарьи и Приаралье, в целом. Центром 
поселения и всего оазиса была укрепленная усадьба-крепость Баланды I. На Баланды 1 было вскрыто 
несколько помещений остатки крупного монументального здания. Рядом с крепости раскопаны 
Усадьба 2, в результате открыто три помещения с очагами, в центре остатки двух относительно 
разновременных обжигательных гончарных горнов. В процессе раскопок найдено более 50 
фрагментов керамики. Вся глиняная посуда, во всяком случае, когда можно определить форму и тип 
сосуда ходит себе прямые аналогии в керамических комплексах Чирикрабатской культуры.

Ключевые слова: Сырдарья, культура, крепость, поселения, усадьба, земледелья, горн, керамика.

железного века в низовьях Сырдарьи: хозяйство и быт»

Түйіндеме. Мақалада ежелгі Сырдария бойында орналасқан Баланды елді мекеніне 
жүргізілген бірнеше жылдық қазба жұмыстардың нәтижесі жарияланды. Аталған аймақта б.д.д. І 
мыңжылдықтың екінші жартысында шірікрабат археологиялық мәдениеті егіншілікпен айналысқан. 
Баланды қонысы б.д.д. IV–II ғғ. шағын егіншілік оазисінің орталығы болып саналады. Ол Іңкәрдария 
мен Жаңадария арналары арасындағы және Сырдарияның төменгі ағысы мен Арал маңындағы 
магистралды каналда орналасқан. Жалпы Баланды 1 бекінісі қоныстың және барлық оазистің 
орталығы болып есептеледі. Баланды 1 бекінісінен ірі монументалды ғимараттың бөлмелері 
анықталды. Бекіністің жанынан №2 үй-жайға археологиялық қазба жұмыстары жүргізіліп,  
ішінде ошақтары бар үш бөлме ашылды. Ал оның орталық бөлігінде әртүрлі уақытқа жататын екі 
қыштан жасалған күйдіру пештері сақталған. Қазба барысында 50-ден астам керамика бөліктері 
табылды. Анықталған барлық қыш ыдыстардың пішіні мен түріне ұқсас бұйымдарды шірікрабат 
мәдениетінің керамикалық кешеніне жатқызылады.

Кілт сөздер: Сырдария, мәдениет, бекініс, қоныс, үй-жай, егіншілік, пеш, керамика.

